КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
“Вот перйӧм могысь Коми Республикаын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитан пӧрадок йылысь” Коми Республикаса Веськӧдлан котырлӧн 2014 во ӧшым тӧлысь 25 лунся 546 №-а шуӧмӧ
вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Вот перйӧм могысь Коми Республикаын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитан пӧрадок йылысь” Коми Республикаса Веськӧдлан котырлӧн 2014 во ӧшым тӧлысь 25 лунся 546 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя публикуйтӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь




          Л. Максимова
Сыктывкар 
2018 вося моз тӧлысь 17 лун
363 №
Коми Республикаса Веськӧдлан котырлӧн
2018 во моз тӧлысь 17 лунся 363 №-а шуӧм дорӧ
СОДТӦД
“Вот перйӧм могысь Коми Республикаын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитан пӧрадок йылысь” Коми Республикаса Веськӧдлан котырлӧн 2014 во
ӧшым тӧлысь 25 лунся 546 №-а шуӧмӧ пыртӧм
ВЕЖСЬӦМЪЯС
“Вот перйӧм могысь Коми Республикаын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитан пӧрадок йылысь” Коми Республикаса Веськӧдлан котырлӧн 2014 во ӧшым тӧлысь 25 лунся 546 №-а шуӧмын:
1) водзкыв гижны тадзи:
“Россия Федерацияса вот кодекслӧн 3782 статьяса 9 пункт серти Коми Республикаса Веськӧдлан котыр шуис:”;
2) 3 пункт гижны тадзи:
“3. Вӧзйыны Коми Республикаын муниципальнӧй юкӧнъясса юралысьяслы отсавны чина йӧзлы, кодъясӧс Эмбур министерство уполномочитӧма вот перйӧм могысь Коми Республикаын лӧсялана муниципальнӧй юкӧнъясын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитӧм серти мероприятиеяс нуӧдӧм вылӧ, нуӧдны индӧм мероприятиеяссӧ.”;
3) 31 пункт киритны;
4) 4 пунктын “Коми Республикаса финансӧвӧй, сьӧмкуд да вот политика юкӧнын” кывъяс вежны “сьӧмкуд, финансӧвӧй, кредитнӧй политикаын да вот юалӧмъяс серти” кывъясӧн;
5) Вот перйӧм могысь Коми Республикаын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитан пӧрадок, мый вынсьӧдӧма шуӧмӧн (1 содтӧд), гижны тайӧ вежсьӧмъяс дорӧ содтӧд серти;
6) Вот перйӧм могысь Коми Республикаын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитӧмкӧд йитчӧм юалӧмъяс видлалысь комиссия йылысь положениеын, мый вынсьӧдӧма шуӧмӧн (2 содтӧд):
а) 1 пункт гижны тадзи:
“1. Вот перйӧм могысь Коми Республикаын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитӧмкӧд йитчӧм юалӧмъяс видлалысь комиссиясӧ (водзӧ лӧсялӧмӧн – Комиссия, вӧрзьӧдны позьтӧм эмбур объектъяс) лӧсьӧдӧны, медым видлавны вӧрзьӧдны позьтӧм эмбур объектъяс киын кутысьяслысь зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикаскӧд сӧгластӧмлун йылысь гижӧда шыӧдчӧмъяс, кутшӧмӧс урчитӧма вот перйӧм могысь Коми Республикаын меститчӧм вӧрзьӧдны позьтӧм эмбур объектӧн збыль вӧдитчӧмсӧ видлалан актӧн (водзӧ – шыӧдчӧмъяс).”;
б) 3 пункт гижны тадзи:
“3. Комиссияӧ пырысьясӧс вынсьӧдӧны Коми Республикаса эмбур да му йитӧдъяс министерстволӧн тшӧктӧдӧн (водзӧ – Эмбур министерство) да йӧзӧдӧны “Ӧтуввез” юӧртан да телекоммуникация везйын Эмбур министерстволӧн официальнӧй сайтын индӧм тшӧктӧд примитан лунсянь 7 уджалан лун чӧжӧн.”;
в) 4 пунктса мӧд абзац гижны тадзи:
“Эмбур министерствоса канму гражданскӧй служащӧйясӧс, Эмбур министерствоса уджалысьясӧс, кодъяс уджалӧны чинъясын, кутшӧмъяс оз лоны Коми Республикаса канму гражданскӧй служба чинъясӧн;”;
г) 5 пунктса 2 пунктулын “22” лыдпас вежны “21” лыдпасӧн.
“Вот перйӧм могысь Коми Республикаын меститчӧм
зданиеясӧн (стрӧйбаясӧн, сооружениеясӧн) да
овтӧм жыръясӧн збыль вӧдитчан сикассӧ
урчитан пӧрадок йылысь”
Коми Республикаса Веськӧдлан котырлӧн
2014 во ӧшым тӧлысь 25 лунся 546 №-а шуӧмӧ
пыртӧм вежсьӧмъяс дорӧ
СОДТӦД
“ВЫНСЬӦДӦМА
Коми Республикаса Веськӧдлан котырлӧн
2014 во ӧшым тӧлысь 25 лунся 546 №-а шуӧмӧн
(1 содтӧд)
Вот перйӧм могысь Коми Республикаын меститчӧм
зданиеясӧн (стрӧйбаясӧн, сооружениеясӧн) да овтӧм жыръясӧн
збыль вӧдитчан сикассӧ урчитан
ПӦРАДОК
I. Панас
1. Тайӧ Пӧрадокыс урчитӧ Коми Республикаын меститчӧм татшӧм вӧрзьӧдны позьтӧм эмбур объектъясӧн збыль вӧдитчан сикассӧ урчитӧм серти мероприятиеяс збыльмӧданногсӧ (водзӧ лӧсялӧмӧн – мероприятиеяс, вӧрзьӧдны позьтӧм эмбур объектъяс):
1) зданиеяс (стрӧйбаяс, сооружениеяс), кутшӧмъяслӧн ӧтувъя площадьыс лоӧ 500 квадратнӧй метрысь унджык, а сідзжӧ овтӧм жыръяс вот перйӧм могысь Россия Федерацияса вот кодекслӧн 3782 статья серти;
2) зданиеяс (стрӧйбаяс, сооружениеяс), а сідзжӧ овтӧм жыръяс, кутшӧмъяс Россия Федерацияса вот кодексын 406 статьялӧн 2 пунктса 2 пунктув серти лоӧны вот перъян объектъясӧн.
2. Тайӧ Пӧрадокын вӧдитчан кыввежӧртасъясӧн да терминъясӧн вӧдитчӧны Россия Федерацияса вот оланпастэчасӧн урчитӧм вежӧртасъясын.
3. Мероприятиеяссӧ нуӧдӧны:
1) органъясӧ да организацияясӧ документъяс либӧ тӧдмӧгъяс сетӧм йылысь запросъяс мӧдӧдӧмӧн, кодъяслӧн веськӧдлӧм улын лоӧны лӧсялана документъясыс либӧ тӧдмӧгъясыс, кутшӧмъяс колӧны вӧрзьӧдны позьтӧм эмбур объектъясӧн збыль вӧдитчан сикассӧ урчитӧм могысь;
2) вӧрзьӧдны позьтӧм эмбур объектъяс видлалӧмъясӧн (водзӧ – видлалӧмъяс).
3.1. Тайӧ Пӧрадокса 1 пунктын индӧм вӧрзьӧдны позьтӧм эмбур объектъяслысь збыль вӧдитчан сикассӧ урчитӧм да вӧрзьӧдны позьтӧм эмбур объектъяс видлалӧмъяссӧ нуӧдӧм могысь юӧр чукӧртӧмкӧд йитчӧм котыртан да техническӧй уджсӧ нуӧдӧ “Стрӧйбаяс арталан да кадастрӧвӧя донъялан республиканскӧй учреждение” Коми Республикаса канму сьӧмкуд учреждение (водзӧ – “САКДРУ” КР КСУ).
II. Вот перйӧм могысь вӧрзьӧдны позьтӧм эмбур объектъясӧн
збыль вӧдитчан сикассӧ урчитӧм серти
мероприятиеяс нуӧдан пӧрадок
4. Мероприятиеяс нуӧдан подувъясӧн лоӧны:
1) Коми Республикаса эмбур да му йитӧдъяс министерствоӧ (водзӧ – Эмбур министерство) вӧрзьӧдны позьтӧм эмбур объектъясӧн збыль вӧдитчан сикассӧ урчитны коланлун йылысь юридическӧй кывкутысьяссянь, асшӧр уджалысьяссянь либӧ торъя йӧзсянь шыӧдчӧмъяс воӧм, кодъяс лоӧны вӧрзьӧдны позьтӧм эмбур объектъяс киын кутысьясӧн (водзӧ лӧсялӧмӧн – киын кутысьяс, киын кутысьлӧн шыӧдчӧм);
2) Эмбур министерствоӧ вӧрзьӧдны позьтӧм эмбур объектъясӧн збыль вӧдитчан сикассӧ урчитны коланлун йылысь “САКДРУ” КР КСУ-лӧн уведомление воӧм (водзӧ – “САКДРУ” КР КСУ-лӧн уведомление);
3) Эмбур министерствоӧ вӧрзьӧдны позьтӧм эмбур объектъясӧн збыль вӧдитчан сикассӧ урчитны коланлун йылысь федеральнӧй олӧмӧ пӧртысь власьт органъясса мутас органъяслӧн, Коми Республикаса канму органъяслӧн, мый артмӧдӧма Коми Республикаса Юралысьӧн, Коми Республикаса олӧмӧ пӧртысь власьт органъяслӧн, Коми Республикаын меставывса асвеськӧдлан органъяслӧн шыӧдчӧмъяс воӧм (водзӧ лӧсялӧмӧн – органлӧн шыӧдчӧм, орган).
5. Эмбур министерство киын кутысьлӧн шыӧдчӧм, органлӧн шыӧдчӧм либӧ “САКДРУ” КР КСУ-лӧн уведомление воан лунӧ пасйӧ найӧс Эмбур министерствоын примитӧм делопроизводство правилӧяс серти.
Киын кутысьяс либӧ найӧс петкӧдлысьяс сетӧны Эмбур министерствоӧ киын кутысьлысь шыӧдчӧмсӧ либӧ мӧдӧдӧны сійӧс пошта пыр ыстӧмӧн да сэтчӧ быть колӧ пыртны:
1) вӧрзьӧдны позьтӧм эмбур объектлысь ним;
2) вӧрзьӧдны позьтӧм эмбур объектлысь кадастрӧвӧй номер, инпас;
3) зданиелысь кадастрӧвӧй номер, кӧні меститчӧмаӧсь овтӧм жыръяс (сэк, кор колӧ урчитны овтӧм жыръясӧн збыль вӧдитчан сикассӧ);
4) вӧрзьӧдны позьтӧм эмбур объект киын кутысь йылысь тӧдмӧгъяс, киын кутысьлӧн меститчанін йылысь юӧр (торъя йӧз серти – пасъян инпас; юридическӧй кывкутысьяс серти – юридическӧй да пошта инпас);
5) вӧрзьӧдны позьтӧм эмбур объект киын кутыськӧд йитчан мыччӧдъяс.
Киын кутысьлӧн шыӧдчӧм дорӧ содтӧны киын кутысьӧн эскӧдӧм татшӧм документъяслысь копияяс:
1) сёрнитчӧмлысь да мукӧд документлысь копияяс, кутшӧмъяс эскӧдӧны вӧрзьӧдны позьтӧм эмбур объект вылӧ эмбуралан инӧдсӧ;
2) вӧрзьӧдны позьтӧм эмбур объект вылӧ техническӧй документациялысь копия (техническӧй паспорт, экспликация, судтаяс серти план, проектнӧй да мукӧд документация);
3) тшӧктана документациялысь копия (случайясын, кор нуӧдӧны жыръяс выльысь планируйтӧм).
Киын кутысьлӧн шыӧдчӧм дорӧ позьӧ содтыны киын кутысьӧн эскӧдӧм документъяслысь копияяс, кутшӧмъясӧс индӧма тайӧ Пӧрадоклӧн 8 пунктса 1 пунктулын, кутшӧмъясӧс сетӧма Эмбур министерствоӧ найӧс мӧдӧдтӧдз ӧти тӧлысьысь абу водзджык.
“САКДРУ” КР КСУ-лӧн уведомлениеӧ либӧ органлӧн шыӧдчӧмӧ быть колӧ пыртны:
1) вӧрзьӧдны позьтӧм эмбур объектлысь ним;
2) вӧрзьӧдны позьтӧм эмбур объектлысь кадастрӧвӧй номер, инпас;
3) зданиелысь кадастрӧвӧй номер, кӧні меститчӧмаӧсь овтӧм жыръяс (сэк, кор колӧ урчитны овтӧм жыръясӧн збыль вӧдитчан сикассӧ).
Сэк, кор киын кутысьлӧн шыӧдчӧм, органлӧн шыӧдчӧм либӧ “САКДРУ” КР КСУ-лӧн уведомление лӧсялӧ тайӧ пунктын индӧм корӧмъяслы, киын кутысьлысь шыӧдчӧм, органлысь шыӧдчӧм либӧ “САКДРУ” КР КСУ-лысь уведомление пасъян лунсянь 20 уджалан лун чӧжӧн Эмбур министерство лэдзӧ мероприятиеяс нуӧдӧм йылысь тшӧктӧд, кӧні индӧны:
1) пырысь йӧзӧс, кодъясӧс уполномочитӧма мероприятиеяс нуӧдӧм вылӧ (ов, ним, вич (бӧръяыс – эм кӧ), чин) (водзӧ – чина йӧз);
Чина йӧз лыдӧ пырӧны:
а) “САКДРУ” КР КСУ-ысь петкӧдлысьяс (сёрнитчӧмӧн) (2 мортысь абу этшаджыкӧн);
б) муниципальнӧй районлӧн (кар кытшлӧн) администрацияысь петкӧдлысь, кӧні меститчӧма вӧрзьӧдны позьтӧм эмбур объект (сёрнитчӧмӧн);
2) вӧрзьӧдны позьтӧм эмбур объектъяслысь лыддьӧг, кутшӧмъяс серти колӧ нуӧдны мероприятиеяс, налысь кадастрӧвӧй номеръяссӧ, нимсӧ да инпассӧ индӧмӧн;
3) мероприятиеяс нуӧдны заводитан кадпассӧ.
Эмбур министерство мӧдӧдӧ киын кутысьлы, органӧ мероприятиеяс нуӧдӧм йылысь тшӧктӧд лэдзӧм йылысь юӧрсӧ сійӧс примитан лунсянь 7 уджалан лунысь оз сёрджык.
Сэк, кор киын кутысьлӧн шыӧдчӧм, органлӧн шыӧдчӧм либӧ “САКДРУ” КР КСУ-лӧн уведомление оз лӧсяв тайӧ пунктын индӧм корӧмъяслы, киын кутысьлысь шыӧдчӧм, органлысь шыӧдчӧм либӧ “САКДРУ” КР КСУ-лысь уведомление пасъян лунсянь 20 уджалан лун чӧжӧн Эмбур министерство мӧдӧдӧ киын кутысьлы, органӧ либӧ “САКДРУ” КР КСУ-ӧ збыль вӧдитчан сикассӧ урчитӧмын подулалӧм ӧткажитӧмсӧ ӧткажитан помкасӧ индӧмӧн.
Киын кутысь, орган, “САКДРУ” КР КСУ ӧткажитан подулӧн лоӧм помкаяс бырӧдӧм бӧрын вермӧ выль пӧв мӧдӧдны киын кутысьлысь шыӧдчӧмсӧ, органлысь шыӧдчӧмсӧ либӧ “САКДРУ” КР КСУ-лысь уведомлениесӧ лӧсялӧмӧн, кутшӧмъясӧс видлалӧны тайӧ Пӧрадок серти.
6. Мероприятиеяс нуӧдӧм йылысь тшӧктӧдсӧ йӧзӧдӧны “Ӧтуввез” юӧртан да телекоммуникация везйын Эмбур министерстволӧн официальнӧй сайтын (водзӧ – Эмбур министерстволӧн официальнӧй сайт) индӧм тшӧктӧд примитан лунсянь 7 уджалан лун чӧжӧн, но мероприятиеяс нуӧдны заводитан кадпасӧдз 3 уджалан лунысь оз сёрджык.
7. Мероприятиеяс нуӧдӧм йылысь тшӧктӧдлысь копияыс, мый эскӧдӧма Эмбур министерствоӧн, сійӧс примитан лунсянь 7 уджалан лунысь оз сёрджык кадколастын мӧдӧдсьӧ “САКДРУ” КР КСУ-ӧ, медым нуӧдны вӧрзьӧдны позьтӧм эмбур объектъясӧн збыль вӧдитчан сикассӧ урчитӧм могысь юӧр чукӧртӧм серти да вӧрзьӧдны позьтӧм эмбур объектъяс видлалӧмъяссӧ нуӧдӧм серти котыртан да техническӧй удж, а сідзжӧ муниципальнӧй районлӧн (кар кытшлӧн) администрацияӧ, кӧні меститчӧма вӧрзьӧдны позьтӧм эмбур объект. Сэк, кор мероприятиеяс нуӧдӧм йылысь тшӧктӧдсӧ лэдзисны киын кутысьлӧн шыӧдчӧм подув вылын, мероприятиеяс нуӧдӧм йылысь тшӧктӧдлӧн копиякӧд ӧттшӧтш “САКДРУ” КР КСУ-ӧ мӧдӧдӧны киын кутысьлысь шыӧдчӧмсӧ да киын кутысьӧн эскӧдӧм документъяслысь копияяссӧ, кутшӧмъясӧс киын кутысь сетіс тайӧ Пӧрадоклӧн 5 пункт серти.
8. Мероприятиеяс нуӧдны заводитан кадпассянь 14 уджалан лун чӧжӧн “САКДРУ” КР КСУ корӧ:
1) Вӧрзьӧдны позьтӧм эмбурлӧн ӧтувъя канму реестрысь выпискаяс шӧр характеристикаяс йылысь да вӧрзьӧдны позьтӧм эмбур объект вылӧ пасйӧм инӧдъяс йылысь вӧрзьӧдны позьтӧм эмбур серти, кутшӧм серти нуӧдӧны мероприятиеяссӧ, да му участок серти, кӧні меститчӧма индӧм вӧрзьӧдны позьтӧм эмбур объект (сэк, кор тайӧ документъясыс “САКДРУ” КР КСУ киподулын абуӧсь, кутшӧмъясӧс сетӧма мероприятиеяс нуӧдны заводитан кадпасӧдз куим тӧлысьысь абу водзджык);
2) вӧрзьӧдны позьтӧм эмбур объект вылӧ, кутшӧм серти нуӧдӧны мероприятиеяс, техническӧй документациялысь копия (техническӧй паспорт, экспликация, судтаяс серти план, проектнӧй документация да мукӧд документация, кутшӧмӧс видзӧны канму техническӧй учёт да (либӧ) техническӧй инвентаризация нуӧдысь органъясын да организацияясын) (сэк, кор тайӧ документъясыс “САКДРУ” КР КСУ киподулын абуӧсь).
9. Чина йӧз нуӧдӧны вӧрзьӧдны позьтӧм эмбур объектъяс видлалӧмъяс, сы лыдын волывлӧны мероприятиеяс нуӧдӧм йылысь тшӧктӧдын индӧм вӧрзьӧдны позьтӧм эмбур объектъяс вылӧ да найӧс видзӧдлӧны, мурталӧны вӧрзьӧдны позьтӧм эмбур объектъяс (кор колӧ), вӧчӧны мукӧд вӧчӧмтор, медым урчитны вӧрзьӧдны позьтӧм эмбур объектъясӧн збыль вӧдитчан сикассӧ, татшӧм кадколастъясӧ:
мероприятиеяс нуӧдны заводитан кадпассянь 60 уджалан лунысь оз сёрджык сэк, кор запросъяссӧ мӧдӧдӧма тайӧ Пӧрадокса 8 пункт серти;
мероприятиеяс нуӧдны заводитан кадпассянь 30 уджалан лунысь оз сёрджык сэк, кор запросъяссӧ тайӧ Пӧрадокса 8 пункт серти абу мӧдӧдӧма.
10. Сэк, кор запросъяссӧ мӧдӧдӧма тайӧ Пӧрадокса 8 пункт серти, индӧм запросъяс вылӧ медбӧръя вочакыв босьтан лунсянь 30 уджалан лунысь оз сёрджык чина йӧз орччӧдӧны мыччӧдъяссӧ, кутшӧмъясӧс босьтісны запросъяс збыльмӧдан бӧртасъяс серти, мыччӧдъяскӧд, кутшӧмъясӧс босьтісны видлалӧмлӧн бӧртас серти, да босьтӧм бӧртасъяс подув вылын вот перйӧм могысь Коми Республикаын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитан методика серти (тайӧ Пӧрадок дорӧ 1 содтӧд) (водзӧ – Методика) вӧчӧны рӧштшӧт, медым урчитны вӧрзьӧдны позьтӧм эмбур объектӧн збыль вӧдитчан сикассӧ.
Сэк, кор запросъяссӧ абу мӧдӧдӧма тайӧ Пӧрадокса 8 пункт серти, мероприятиеяс нуӧдны заводитан кадпассянь 30 уджалан лунысь оз сёрджык чина йӧз орччӧдӧны мыччӧдъяссӧ, кутшӧмъяс эмӧсь тайӧ Пӧрадокса 8 пунктын индӧм документъясын, мыччӧдъяскӧд, кутшӧмъясӧс босьтісны видлалӧмлӧн бӧртасъяс серти, да босьтӧм бӧртасъяс подув вылын Методика серти вӧчӧны рӧштшӧт, медым урчитны вӧрзьӧдны позьтӧм эмбур объектӧн збыль вӧдитчан сикассӧ.
11. Чина йӧз пасйӧны мероприятиеяс нуӧдан бӧртасъяссӧ да вӧрзьӧдны позьтӧм эмбур объектӧн збыль вӧдитчан сикассӧ, кутшӧмӧс урчитісны мероприятиеяс нуӧдан бӧртасъяс серти, Коми Республикаын меститчӧм вӧрзьӧдны позьтӧм эмбур объектӧн збыль вӧдитчӧмсӧ видлалан актын, кутшӧмӧс чина йӧз лӧсьӧдӧны да кырымалӧны тайӧ Пӧрадокса 10 пунктын индӧм кадколастъяс помасян лунсянь 7 уджалан лунысь оз сёрджык кадколастын, тайӧ Пӧрадок дорӧ 2 содтӧдын индӧм форма серти (водзӧ – видлалан акт).
12. Сэк, кор эз вермыны пырны вӧрзьӧдны позьтӧм эмбур объектӧ чина йӧзысь зависиттӧм помкаяс вӧсна, а сідзжӧ сэк, кор юридическӧй кывкутысьяс, асшӧр уджалысьяс, торъя йӧз, кодъяс лоӧны вӧрзьӧдны позьтӧм эмбур объект киын кутысьясӧн, быд ног кутӧны видлалӧм нуӧдӧмсӧ, но та дырйи эмӧсь фактъяс, мыйяс эскӧдӧны сійӧс, мый вӧрзьӧдны позьтӧм эмбур объектӧн вӧдитчӧны офисъяс да (либӧ) вузасян объектъяс, да (либӧ) йӧзӧс ӧтув вердан объектъяс, да (либӧ) бытӧвӧя могмӧдан объектъяс, сы лыдын вывескаяс, реклама стендъяс, баннеръяс меститӧм могысь, видлалан актын индӧны офисъяс, вузасян объектъяс, йӧзӧс ӧтув вердан объектъяс да бытӧвӧя могмӧдан объектъяс меститан петкӧдчӧмъяс вылӧ фото- да (либӧ) видеоматериалъяс содтӧмӧн да вӧрзьӧдны позьтӧм эмбур объектӧ пырны позянлун абутӧмлун йылысь да (либӧ) видлалӧм нуӧдӧмсӧ кутӧм йылысь быть вӧчан пасйӧдӧн.
13. Чина йӧзӧн видлалан акт кырымалан лунсянь 3 уджалан лунысь оз сёрджык кадколастӧ чина йӧз сетӧны тайӧ видлалан актсӧ Коми Республикаса эмбур да му йитӧдъяс министрлы либӧ сійӧс вежысь мортлы вынсьӧдӧм вылӧ (водзӧ – министр).
14. Видлалан актыс вынсьӧдсьӧ министрӧн чина йӧзсянь сійӧс босьтан лунсянь 3 уджалан лун чӧжӧн, да сійӧс вынсьӧдан лунсянь 2 уджалан лун чӧжӧн мӧдӧдсьӧ “САКДРУ” КР КСУ-ӧ.
15. Сэк, кор мероприятиеяссӧ нуӧдӧны киын кутысьлӧн шыӧдчӧм подув вылын, видлалан актлӧн копияыс мӧдӧдсьӧ “САКДРУ” КР КСУ-ӧ министрӧн вынсьӧдӧм видлалан акт босьтан лунсянь 7 уджалан лунысь оз сёрджык вӧрзьӧдны позьтӧм эмбур объект киын кутысьлы пошта пыр ыстӧмӧн (заказнӧй письмӧӧн киӧ сетӧм йылысь уведомлениеӧн).
Сэк, кор мероприятиеяссӧ нуӧдӧны “САКДРУ” КР КСУ-лӧн уведомление либӧ органлӧн шыӧдчӧм подув вылын, “САКДРУ” КР КСУ сетӧ киын кутысьлы видлалан актлысь копиясӧ видлалан актлысь копия сетӧм йылысь киын кутыссянь воӧм заявление подув вылын лӧсялана заявлениесӧ “САКДРУ” КР КСУ-ын пасъян лунсянь 7 уджалан лунысь оз сёрджык кадколастӧ. “САКДРУ” КР КСУ пасйӧ заявлениесӧ “САКДРУ” КР КСУ-ын примитӧм делопроизводство правилӧяс серти.
Фото- да (либӧ) видеосъёмка материалъяссӧ киын кутысьлы оз сетны. Киын кутысь да (либӧ) сійӧс уполномочитӧм петкӧдлысь вермӧны тӧдмасьны видлалан актӧн, фото- да (либӧ) видеосъёмка материалъясӧн, видлалан акт дорӧ содтӧдъясӧн веськыда “САКДРУ” КР КСУ-ын.
16. Министрӧн видлалан акт вынсьӧдан лунсянь 5 уджалан лун чӧжӧн “САКДРУ” КР КСУ мӧдӧдӧ Эмбур министерствоӧ мероприятиеяс нуӧдан бӧртасъяс йылысь юӧр. Эмбур министерство мероприятиеяс нуӧдан бӧртасъяс йылысь юӧр воан лунӧ пасйӧ сійӧс Эмбур министерствоын примитӧм делопроизводство правилӧяс серти.
Мероприятиеяс нуӧдан бӧртасъяс йылысь юӧрӧ быть колӧ пыртны:
1) мероприятиеяс нуӧдан подув, найӧс нуӧдны заводитан да збыльвылӧ помалан кадпасъяс;
2) видлалӧм зданиелысь (стрӧйбалысь, сооружениелысь) либӧ овтӧм жырлысь кадастрӧвӧй номер, ним, инпас (меститчанін опишитӧм), ӧтувъя площадь (кор татшӧм мыччӧдъясыс эмӧсь);
3) мероприятиеяс нуӧдӧмсӧ кутан лоӧмторъяс йылысь тӧдмӧгъяс (эмӧсь кӧ);
4) зданиеӧн (стрӧйбаӧн, сооружениеӧн) либӧ овтӧм жырйӧн збыль вӧдитчан сикассӧ, кутшӧмӧс урчитісны нуӧдӧм мероприятиеяслӧн бӧртасъяс серти.
Мероприятиеяс нуӧдан бӧртасъяс йылысь юӧрсӧ Эмбур министерствоӧ сылӧн воан лунсянь 7 уджалан лунысь оз сёрджык кадколастӧ колӧ йӧзӧдны Эмбур министерстволӧн официальнӧй сайтын, а сідзжӧ мӧдӧдны киын кутысьлы, органӧ, кодъяс мӧдӧдісны шыӧдчӧмсӧ.
17. Мероприятиеяс нуӧдан кывкӧртӧдъяс серти Эмбур министерство лӧсьӧдӧ вӧрзьӧдны позьтӧм эмбур объектъяс серти ӧтувъя лыддьӧг, кутшӧмъяс серти ӧнія воӧ нуӧдӧма мероприятиеяссӧ, (водзӧ – лыддьӧг) да ӧнія вося ӧшым тӧлысь 31 лунӧдз кадколастӧ мӧдӧдӧ лыддьӧгсӧ Федеральнӧй вот службалӧн Коми Республикаын веськӧдланінӧ.
18. Сэк, кор вӧрзьӧдны позьтӧм эмбур объект киын кутысь абу сӧглас сыӧн збыль вӧдитчан сикасӧн, кутшӧмӧс урчитісны видлалан акт серти, вӧрзьӧдны позьтӧм эмбур объект киын кутысь видлалан акт босьтан лунсянь 14 уджалан лун чӧжӧн вермӧ мӧдӧдны Эмбур министерствоӧ гижӧда шыӧдчӧм сӧгластӧмлунлысь помкаяссӧ индӧмӧн (водзӧ – гижӧда шыӧдчӧм) да документъяслысь копияяс, фото- да (либӧ) видеоматериалъяс содтӧмӧн, кӧні эмӧсь вӧрзьӧдны позьтӧм эмбур объектӧн збыль вӧдитчан мӧд сикас йылысь эскӧдӧмъяс, кутшӧм торъялӧ збыль вӧдитчан сикасысь, кутшӧмӧс урчитісны мероприятиеяс нуӧдӧм бӧрын (водзӧ – документъяслӧн копияяс).
19. Гижӧда шыӧдчӧм да документъяслӧн копияяс (эмӧсь кӧ) воан лунӧ Эмбур министерство найӧс пасйӧ Эмбур министерствоын примитӧм делопроизводство правилӧяс серти да могмӧдӧ найӧс сетӧмсӧ вот перйӧм могысь Коми Республикаын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитӧмкӧд йитчӧм юалӧмъяс видлалысь комиссияӧ (водзӧ – Комиссия), коді уджалӧ Коми Республикаса Веськӧдлан котырлӧн 2014 во ӧшым тӧлысь 25 лунся 546 №-а шуӧмӧн вынсьӧдӧм положение серти (2 содтӧд).
20. Комиссия видлалӧ гижӧда шыӧдчӧмсӧ да документъяслысь копияяссӧ (эмӧсь кӧ) гижӧда шыӧдчӧм да документъяслысь копияяс (эмӧсь кӧ) Эмбур министерствоын пасъян лунсянь 30 уджалан лунысь оз сёрджык.
21. Гижӧда шыӧдчӧм видлалан бӧртасъяс серти Комиссия тайӧ Пӧрадокса 20 пунктын индӧм кадколастӧ примитӧ татшӧм помшуӧмъясысь ӧтиӧс:
1) сетӧм эскӧдӧмъяслӧн тырманлун йылысь, кутшӧмъяс эскӧдӧны вӧрзьӧдны позьтӧм эмбур объектӧн збыль вӧдитчӧмсӧ, да вӧрзьӧдны позьтӧм эмбур объектӧн збыль вӧдитчан мӧд сикас урчитӧм йылысь, кутшӧм торъялӧ збыль вӧдитчан сикасысь, кутшӧмӧс урчитісны мероприятиеяс нуӧдӧм бӧрын;
2) мероприятиеяс выль пӧв нуӧдны коланлун йылысь;
3) эскӧдӧмъяс абутӧм йылысь, медым вежны вӧрзьӧдны позьтӧм эмбур объектӧн збыль вӧдитчан сикассӧ, кутшӧмӧс урчитісны мероприятиеяс нуӧдӧм бӧрын.
22. Тайӧ Пӧрадокса 21 пунктын индӧм помшуӧмсӧ оформитӧны Комиссиялӧн заседаниеса сёрнигижӧдӧн.
23. Комиссияса заседаниелысь сёрнигижӧд Комиссияӧн кырымалан лунсянь 3 уджалан лун чӧжӧн, Эмбур министерство примитӧ тайӧ Пӧрадокса 21 пунктын индӧм помшуӧмъясысь ӧтиӧс.
24. Эмбур министерство сыӧн помшуӧм примитан лунсянь 7 уджалан лун чӧжӧн тайӧ Пӧрадокса 21 пунктлӧн 1 пунктув серти могмӧдӧ мероприятиеяс нуӧдан бӧртасъяс йылысь юӧрӧ вежсьӧмъяс пыртӧмсӧ, кутшӧмӧс йӧзӧдӧма Эмбур министерстволӧн официальнӧй сайтын.
25. Эмбур министерстволӧн помшуӧм серти, кутшӧмӧс примитӧма тайӧ Пӧрадокса 21 пунктлӧн 2 пунктув серти, индӧм помшуӧм примитан лунсянь 20 уджалан лун чӧжӧн Эмбур министерство лэдзӧ мероприятиеяс выль пӧв нуӧдӧм йылысь тшӧктӧд, кутшӧмъясӧс збыльмӧдӧны тайӧ Пӧрадокса 6 – 11 пунктъясӧн урчитӧм пӧрадокын.
26. Эмбур министерствоса помшуӧмлысь копия, кутшӧмӧс примитӧма тайӧ Пӧрадокса 23 пункт серти, кутшӧмӧс эскӧдіс Эмбур министерство, мӧдӧдӧны гижӧда шыӧдчӧм мӧдӧдысь мортлы Эмбур министерстволысь индӧм помшуӧм примитан лунсянь 7 уджалан лунысь оз сёрджык.
27. Эмбур министерстволысь помшуӧмсӧ, кутшӧмӧс примитӧма тайӧ Пӧрадокса 23 пункт серти, гижӧда шыӧдчӧмсӧ мӧдӧдысь морт вермӧ обжалуйтны Россия Федерацияса оланпастэчасӧн урчитӧм пӧрадокын.
Вот перйӧм могысь
Коми Республикаын меститчӧм
зданиеясӧн (стрӧйбаясӧн,
сооружениеясӧн) да
овтӧм жыръясӧн
збыль вӧдитчан
сикассӧ урчитан
пӧрадок дорӧ
1 СОДТӦД
Вот перйӧм могысь Коми Республикаын меститчӧм зданиеясӧн
(стрӧйбаясӧн, сооружениеясӧн) да овтӧм жыръясӧн
збыль вӧдитчан сикассӧ урчитан
МЕТОДИКА
1. Вот перйӧм могысь Коми Республикаын меститчӧм зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитан тайӧ методикасӧ (водзӧ – Методика) дасьтӧма, медым вӧдитчыны вот перйӧм могысь зданиеясӧн (стрӧйбаясӧн, сооружениеясӧн) да овтӧм жыръясӧн (водзӧ – вӧрзьӧдны позьтӧм эмбур объектъяс) збыль вӧдитчан сикассӧ урчитӧм серти мероприятиеяс нуӧдігӧн Россия Федерацияса вот кодекслӧн 3782 статья да 406 статьяын 2 пунктлӧн 2 пунктув серти.
2. Тайӧ Методикаын вӧдитчӧны татшӧм шӧр кыввежӧртасъясӧн:
1) объектлӧн ӧтувъя площадь – зданиеса (стрӧйбаса, сооружениеса) либӧ овтӧм жырса став жырлӧн ӧтвывтӧм площадь, кутшӧмӧс индӧны кадастрӧвӧй учёт серти документъяс, техническӧй учёт (инвентаризация) серти документъяс, Вӧрзьӧдны позьтӧм эмбурлӧн ӧтувъя канму реестрысь (водзӧ – ЕГРН) тӧдмӧгъяс, а сідзжӧ збыльвывса мурталӧмъяс (мерайтӧм) подув вылын;
2) жырлӧн площадь – зданиеын (стрӧйбаын, сооружениеын) торъя жырлӧн площадь, мыйӧн збыльысь вӧдитчӧны, медым меститны офисъяс да офислы лӧсялана инфраструктура (сы лыдын йӧзӧс примитан шӧр жыръяс, аддзысьлӧмъяс нуӧдан вежӧсъяс, офиснӧй оборудование, парковкаяс), а сідзжӧ медым меститны вузасян объектъяс, йӧзӧс ӧтув вердан объектъяс да (либӧ) бытӧвӧя могмӧдан объектъяс, кутшӧмӧс индӧны кадастрӧвӧй учёт серти документъяс, техническӧй учёт (инвентаризация) серти документъяс, ЕГРН-ысь тӧдмӧгъяс, а сідзжӧ збыльвывса мурталӧмъяс (мерайтӧм) подув вылын;
3) вузасян либӧ офиснӧй площадь – зданиеса (стрӧйбаса, сооружениеса) жыръяслӧн ӧтвывтӧм площадь, мыйӧн збыльвылас вӧдитчӧны, медым меститны офисъяс да офислы лӧсялана инфраструктура (сы лыдын йӧзӧс примитан шӧр жыръяс, аддзысьлӧмъяс нуӧдан вежӧсъяс, офиснӧй оборудование, парковкаяс), а сідзжӧ медым меститны вузасян объектъяс, йӧзӧс ӧтув вердан объектъяс да (либӧ) бытӧвӧя могмӧдан объектъяс, кутшӧмӧс индӧны кадастрӧвӧй учёт серти документъяс, техническӧй учёт (инвентаризация) серти документъяс, ЕГРН-ысь тӧдмӧгъяс, а сідзжӧ збыльвывса мурталӧмъяс (мерайтӧм) подув вылын.
3. Кадастрӧвӧй учёт серти документъяс, техническӧй учёт (инвентаризация) серти документъяс, ЕГРН-ысь тӧдмӧгъяс, сёрнитчӧмъяс, кӧні пасйӧма вӧрзьӧдны позьтӧм эмбур объектъяс вылӧ киын кутан да (либӧ) наӧн вӧдитчан инӧд вуджӧмсӧ, а сідзжӧ збыльвывса мурталӧмъяс (мерайтӧм) подув вылын колӧ урчитны:
1) объектлысь ӧтувъя площадь (Sобщ.);
2) жырлысь площадь (Sисп.);
3) вузасян либӧ офиснӧй площадь (Sсумм.).
4. Объектлӧн ӧтувъя площадьын вузасян либӧ офиснӧй площадьлысь пайсӧ арталӧны Sсумм. Sобщ. вылӧ юкӧмӧн, кутшӧмӧс унаалӧны 100% вылӧ.
5. Вӧрзьӧдны позьтӧм эмбур объектӧн збыль вӧдитчан сикассӧ урчитӧны тайӧ Методикалӧн 3 да 4 пунктъясын индӧм рӧштшӧт мыччӧдъяс подув вылын Россия Федерацияса вот кодекслӧн 3782 статьялӧн 3 – 5 юкӧнъясса положениеяссӧ тӧд вылын босьтӧмӧн.
Вот перйӧм могысь
Коми Республикаын меститчӧм
зданиеясӧн (стрӧйбаясӧн,
сооружениеясӧн) да
овтӧм жыръясӧн
збыль вӧдитчан
сикассӧ урчитан
пӧрадок дорӧ
2 СОДТӦД
ВЫНСЬӦДА:
Коми Республикаса эмбур да
му йитӧдъяс министр
                    ___________________________________
                        _____ вося ______________ “__” лун 
Коми Республикаын меститчӧм вӧрзьӧдны позьтӧм эмбур
объектӧн збыль вӧдитчӧмсӧ видлалан
АКТ
___________________________________________________________
(объект ним)
Видлалан акт лӧсьӧдан кадпас, кад да ин: _______________________________.
Объект видлалӧмсӧ нуӧдан кадпас да кад: ______________________________.
Актсӧ лӧсьӧдӧма чина йӧзӧн:
__________________________________________________________________________,

(О.Н.В., чин)
______________________________________________________________________________________.
(О.Н.В., чин)
Видлалан подув: “Вот перйӧм могысь зданиеясӧн (стрӧйбаясӧн, сооружениеясӧн) да овтӧм жыръясӧн збыль вӧдитчан сикассӧ урчитӧм серти мероприятиеяс нуӧдӧм йылысь” Коми Республикаса эмбур да му йитӧдъяс министерстволӧн __________ лунся _________ №-а тшӧктӧд.
1. Ӧтувъя тӧдмӧгъяс
1.1.Объектлӧн инпас (меститчанін опишитӧм) 
	 Россия Федерацияса субъект
	

	Район
	

	Кар (сикт, посёлок да с.в.)
	

	Улич (шӧртуй, уличкост да с.в.)
	

	Керка (киын кутантор)
	

	Корпус (стрӧйба)
	

	Офис (жыр)
	


1.2. Здание (стрӧйба, сооружение) либӧ
овтӧм жыр йылысь ӧтувъя тӧдмӧгъяс
	Кадастрӧвӧй номер (эм кӧ)
	

	Зданиелӧн кадастрӧвӧй номер, кӧні меститчӧма овтӧм жыр (эм кӧ)
	

	Кадастрӧвӧй паспорт либӧ техническӧй учёт (инвентаризация) серти документъяс серти мог
	

	Киын кутысь(яс)
	

	Вӧдитчысь(яс)
	

	Судта лыд
	

	Ӧтувъя площадь (Sобщ.), кв.м
	

	Зданиелӧн ӧтувъя площадь, кӧні меститчӧма овтӧм жыр, кв.м
	


1.3. Му участок йылысь ӧтувъя тӧдмӧгъяс,
кӧні меститчӧма вӧрзьӧдны позьтӧм эмбур объект 
	Кадастрӧвӧй номер (эм кӧ)
	

	Меститчанін
	

	Площадь, кв.м
	

	Вӧдитчыны позяна сикас
	


2. Фактъяс, мыйяс петкӧдлӧны вӧрзьӧдны позьтӧм эмбур объектӧн вӧдитчӧмсӧ, медым меститны офисъяс да (либӧ) вузасян объектъяс, да (либӧ) йӧзӧс ӧтув вердан объектъяс, да (либӧ) бытӧвӧя могмӧдан объектъяс,
сы лыдын вывескаяс, реклама стендъяс, баннеръяс (сэк, кор вӧрзьӧдны позьтӧм эмбур объектсӧ видзӧдігӧн артмисны лоӧмторъяс, мыйяс кутӧны вӧрзьӧдны позьтӧм эмбур объект дорӧ пырӧмсӧ)
____________________________________________________________________________________________
(фактъяс да лоӧмторъяс)
3. Вӧрзьӧдны позьтӧм эмбур объект серти документъяслӧн
(документ копияяслӧн) мыччӧдъяслы, кутшӧмъясӧс босьтісны вӧрзьӧдны позьтӧм эмбур объект видлалӧм бӧрын, лӧсявтӧмлун йылысь юӧр 
___________________________________________________________________________

4. Жыръясӧн збыль вӧдитчӧмсӧ опишитӧм
	Д/в № 
	Жыр опишитӧм
	Площадь, кв.м
	Объектӧн збыль вӧдитчан сикас объектӧн збыль вӧдитчан площадьлысь, медым меститны офисъяс да (либӧ) вузасян объектъяс, да (либӧ) йӧзӧс ӧтув вердан объектъяс, да (либӧ) бытӧвӧя могмӧдан объектъяс, вӧрзьӧдны позьтӧм эмбур объектлӧн ӧтувъя площадь дорӧ йитӧдсӧ индӧмӧн

	1.
	
	
	


5. Содтӧд юӧр: __________
6. Збыль вӧдитчан сикас йылысь заключение
___________________________________________________________________________
7. Судтаяс серти план
8. Судтаяс серти план дорӧ экспликация
9. Фототаблица
10. Содтӧд: _________________________
11. Видлалӧмсӧ нуӧдӧм йӧзлӧн кырымпасъяс
	_______________________
(кырымпас)
	________________________
(о.Н.В., чин)


”.
